
Annotatsiya. Maqolada qo‘ylar tizaniyeziozi bo‘yicha adabiyot ma’lumotlari va shaxsiy
tadgiqotlarga ko‘ra uning hozirgi epizootologik holati, qo‘ylarning tizaniyezioz bilan
zararlanishi, uning qo‘zg‘atuvchisining anatomo-morfologik belgilari va boshga ichak
sestodlaridan farglash bo‘yicha ma’lumotlar keltirilgan.

Abstract. The article provides literature data on sheep thizaniesiosis and its current
epizootological state, according to individual studies, on sheep lesions with thizaniesiosis,
anatomical and morphological symptoms of its pathogen, and differences from other intestinal
cestodes.

Kirish. O‘zbekiston sharoitida qo‘ylar tizaniyeziozining qo‘zg‘atuvchisi ilk
bor 1930 yilning noyabr-dekabr oylarida Qashgadaryo viloyatining Koson
qorako‘lchilik xo‘jaligida topilgan. Keyinchalik 1946-1948 yillarda Samarqgand
viloyatining qorako‘l qo‘ylarida ushbu sestodning parazitlik gilishini aniglagan va
Thysaniezia ovilla (Rivolta, 1878) deb nomlagan. Shundan so‘ng 1951-1953
yillarda Samargand viloyati sharoitida qo‘ylar anoplotsefalyatozlarining
epizootologiyasini o‘rganishga bag‘ishlangan tadqiqotda qo‘ylarning ingichka
ichagida topilgan sestodlar (Moniezia expansa, M.benedeni, Avitellina
centripunctata) orasida Thysaniezia ovilla eng keng tarqalishga ega sestod deb
hisoblagan: barcha topilgan ichak sestodlarining 53,0 foizini ushbu parazit tashkil
gilgan, invaziya ekstensivligi bo‘yicha u qo‘zg‘atadigan tizaniyeziozning ham
birinchi o‘rinda turishi, Th.ovilla bilan qo‘zilarning 5 oyligidan boshlab
zararlanishi, qo‘ylar orasida voyaga yetgan tizaniyeziyalarning bahor va gishda
uchrashi qayd qgilingan [12].

Tizaniyezioz qo‘ylar, echkilar va qoramollarning ingichka ichagida
parazitlik giluvchi lentasimon shakldagi sestod tomonidan qo‘zg‘atiladigan
gelmintoz kasallikdir. Ushbu sestodoz barcha MHD va ko‘pchilik xorijiy
mamlakatlar hududida uchraydi. U aynigsa mayda shoxli yosh hayvonlarga katta
iqtisodiy zarar yetkazadi, parazitlarning invaziya intensivligi yuqori bo‘lganida
ular orasida ko‘proq o‘lim holatlari kuzatiladi. O‘zbekiston sharoitida qo‘ylar
tizaniyeziozi ko‘pchilik tadgiqotchilar tomonidan 1946 yildan 2005 yilgacha
o‘rganib kelingan. Ammo kasallik qo‘zg‘atuvchisining tarqalishi, qo‘ylarning
yoshi, yil mavsumlariga, iqlimiy geografik zonalarga ko‘ra u bilan zararlanish
ko‘rsatkichlari bo‘yicha olingan ma’lumotlar turlicha tahlil gilingan. Shu sababli
go‘ylar tizaniyeziozining bugungi kundagi epizootologik holatini, uning oldini
olish wva qarshi kurash chora-tadbirlarini takomillashtirishga qaratilgan
tadqgiqotlarni olib borish muhim ahamiyatga ega hisoblanadi.

Tadqiqotning magqsadi. Tadgiqotlarimizda qo‘ylar tizaniyeziozini
o‘rganish bo‘yicha adabiyot ma’lumotlarini tahlil gilish, ularni shaxsiy tadqiqotlar

bilan taqqgoslash, shuningdek tizaniyezioz qo‘zg‘atuvchisining anatomo-
morfologiyasini, boshqa ichak sestodlaridan farqini va hozirgi epizootologik
holatini o‘rganish.

Tadqiqot materiallari va wuslublari. Ofzbekiston sharoitida qo‘ylar
tizaniyeziozi  qo‘zg‘atuvchisining anatomo-morfologiyasini,  biologiyasini,
epizootologiyasini va uning oldini olish bo‘yicha o‘tkazilgan tadgiqotlarga oid
ilmiy adabiyot manbalari tahlil gilindi hamda shaxsiy tadqiqotlarimiz natijalari
bilan qgiyosiy tagqoslanib o‘rganildi.

Tadqiqotlarimizda laboratoriya sharoitida turli kasalliklardan nobud bo‘lgan
va majburiy so‘yilgan qo‘ylarning ingichka bo‘lim ichaklarini gelmintologik yorib
ko‘rish va turli yoshdagi qo‘ylarning tezak namunalarini gelmintoskopiya va
gelmintoovoskopiya usullari yordamida tekshirish orqali bajarildi.

Tadqiqot natijalari va ularning tahlili. Tizaniyezioz kavsh gaytaruvchi
juft tuyoqli sutemizuvchilarga xos sestodoz kasalligi bo‘lib, uning yuqorida
ko‘rsatganimizdek yakkayu-yagona qo‘zg‘atuvchisi Thysaniezia giardi (Moniez,
1879) Cestoda sinfining Cyclophyllidea turkumiga, Avitellinidae oilasiga kiradi.
Kasallikning o‘tkir yoki surunkali holda kechishi parazitning invaziya
intensivligiga, hayvonning yoshiga, oziqlanish sharoitiga, umumiy holatiga
bog‘liq. T.giardi bilan invaziyalanish, kuzatishlarimizga ko‘ra, kamdan-kam
holatda toza holda, ko‘pchilik holatda esa boshga ichak sestodlari bilan birgalikda
uchraydi. Shunga ko‘ra uni moniyezioz, avitellinoz, stilezioz qo‘zg‘atuvchilaridan
differensiatsiya qilish lozim.

Adabiyot ma’lumotiga ko‘ra Samargand viloyati sharoitida qo‘zilarning
ajratgan tezaklarida tizaniyeziya pillalari va tuxumlari avgust oyidan boshlab
paydo bo‘ladi. Oktyabr oyida unga zararlanish keskin ko‘tariladi (40 %) va
noyabrda u 44,4 % ga chiqadi. Samarqand viloyatining cho‘l-yaylov zonasi
(Nurobod tumani) sharoitida qo‘ylar tizaniyeziozini o‘rganish bo‘yicha o‘tkazgan
maxsus tadqgiqotlarda ushbu kasallikka qo‘zilarning ko‘proq chalinishi va ularda
invaziya ekstensivligining 60,0-70,0 foizgacha ko tarilishi, katta yoshdagi
qo‘ylarda ushbu ko‘rsatkichlarning 30,0 foizdan oshmasligi aniglagan. Qo‘zilarda
yarim-cho‘l zonada kasallik kuzda, katta yoshdagi qo‘ylarda esa bahor va kuzda
yuqori darajaga ko‘tariladi. Shunga ko‘ra qo‘zilar kuzda 5-6 oyligida, katta
yoshdagi qo‘ylar esa mart va avgust oylarida invaziyalanar ekan. Unga ko‘ra
sug‘oriladigan va tog‘oldi zonalarda yoz mavsumida ham qo‘ylarning tizaniyeziya
va moniyeziyalar bilan zararlanishi qayd gilingan [7, 12].

O‘zbekistonning janubiy viloyatining yarim cho‘l zonasida qo‘ylarning 7,1
foiz tizaniyeziya bilan zararlanganligi aniglagan [1]. 1964-1967 yillarda
Qashgadaryo va  Surxondaryo viloyatlarida qo‘ylar tizaniyeziozining
epizootologiyasini o‘rganish jarayonida ushbu kasallik qo‘zg‘atuvchisining barcha
ichak sestodlarining ko‘pchiligini (54,6 foizini) tashkil qilishi aniglangan [8].
Muallifning yozishicha, yangicha nom bilan atalgan- Thysaniezia giardi (Moniez,
1879) ning qo‘ylar orasida yilning barcha mavsumlarida uchrashi, uning o‘rtacha
invaziya intensivligining 3,5 nusxa parazitga tengligi, tizaniyeziya bilan ularning

maksimal darajada kuzda (40,6 foiz), minimal darajada esa yoz (3,0 foiz) va gishda
(4,7 foiz) zararlanishi qayd gqilingan. Tizaniyeziyalar qo‘zilar organizmida 4
oylikdan boshlab topilgan, 7 oylikdan 2 yoshgacha bo‘lgan qo‘ylarda uning
ko‘proq uchrashi kuzatilgan. Tizaniyeziozga chalinishning zonalar va qo‘ylar
yoshiga ko‘ra o‘zgarishi muallif ma’lumotiga ko‘ra quyidagicha: tog‘oldi-tog*
zonada go‘ylar cho‘l-yaylov zonasiga nisbatan ikki barobar ortiq tizaniyeziyalar
bilan zararlanadi, cho‘l-yaylov zonada tizaniyeziozga chalinish 1 va 2 yoshgacha
bo‘lgan go‘ylarda, deyarli, bir xil (18,3-18,6 foiz), katta yoshdagilarida esa ushbu
ko‘rsatkich eng yuqori (41,6 foiz). Tog‘oldi-tog‘ zonada esa tizaniyeziozga
chalinish bir yoshgacha bo‘lgan qo‘zilarda eng yuqori (22,2 foiz), so‘ngra qo‘ylar
yoshiga ko‘ra tizaniyeziya bilan zararlanish pasaya boradi va katta yoshdagi
qo‘ylarda u atigi 0,9 foizni tashkil qiladi. Shunday qilib, muallif ma’lumoti
bo‘yicha har ikki zonada tizaniyeziozning qo‘ylar yoshiga ko‘ra o‘zgarishi turlicha
[8].

Qashqgadaryo viloyatining cho‘l-yaylov zonasi sharoitida bir yoshgacha
bo‘lgan qo‘zilarning 17,4 foiz, ularning bahorda eng kuchli darajada, undan biroz
past darajada kuzda tizaniyeziya bilan zararlanishi, yozda esa tizaniyeziozning
uchramasligi kuzatilgan. Katta yoshdagi qo‘ylarda ham tizaniyeziozning bahorda
yuqori (73,8 foiz) bo‘lishi gqayd gilingan [6].

Boshga bir tadqiqotda esa tizaniyeziozga, asosan katta yoshdagi qo‘ylar
chalinadi, yosh go‘ylarda u juda kam uchraydi deyilgan. Shu bilan birga, muallif
ushbu kasallikning tog‘oldi-tog® zonasida sug‘oriladigan va cho‘l-yaylov
zonalariga nisbatan ko‘proq uchrashini qayd etgan. Ushbu zonada qo‘ylarning
bahorda 16,0 foiz, yozda 0,8 foiz, kuz va gishda 20,0 foiz, sug‘oriladigan zonada
esa ularning bahor, kuz va qgishda 7,0-8,0 foiz, yozda 4,0 foiz tizaniyeziyalar bilan
zararlanganligi aniglangan [7].

O‘zbekistonning 10 ta viloyati va Qoraqalpog‘iston hududida olib borgan
ko‘p yillik tadqiqotlarda T.giardi ning qo‘ylarning boshqga ichak sestodlari orasida
keng tarqgalganligi va uning zararlanish ko‘rsatkichlari bo‘yicha birinchi o‘rinda
turishi va uning tekshirish o‘tkazilgan barcha hududlarda uchrashi aniglangan.
Muallifning ma’lumotiga ko‘ra barcha yoshdagi qo‘ylarning o‘rtacha 10,6 foiz
tizaniyeziozga chalinganligi, ularda 1 nusxadan 31 nusxagacha T.giardi ning
uchrashi, bir yoshgacha bo‘lgan qo‘zilarning 1,0-26,2 foiz, ikki yoshgacha bo‘lgan
go‘ylarning 5,0-23,0 foiz tizaniyeziya bilan zararlanganligi kuzatilgan. Tog‘oldi-
tog‘ va cho‘l-yaylov zonalarida qo‘ylarning yoz va kuzda maksimal darajada
tizaniyeziyalar bilan zararlanishi, qo‘zilarda may oyining oxiri, iyun oyidan
boshlab parazitning yetilgan bo‘g‘inlarining ajralib tushishi kuzatilgan [3].

Adabiyot ma’lumotlari bo‘yicha qo‘ylarning O‘zbekiston janubida 20,8 foiz
tizaniyeziya bilan zararlanganligi, O‘zbekistonning cho‘l biotsenozlari (Buxoro,
Navoiy viloyatlari) sharoitida qo‘ylarning atigi 1,2 foiz tizaniyeziya bilan
zararlanganligi, ularda 1 nusxadan 6 nusxagacha ushbu parazit bo‘lishi qayd
qgilingan [2, 9].

Jizzax viloyati sharoitida o‘tkazilgan tadqiqotlarga ko‘ra tog‘oldi-tog’
biotsenozida qo‘ylarning tizaniyeziya bilan 7,0 %, cho‘l-yaylov biotsenozida 4,0 %
zararlanganligi aniglangan. Har bir qo‘yning ingichka ichagida tog‘oldi-tog’
zonada 1-7 nusxadan, cho‘l-yaylov zonada 1-5 nusxadan ushbu sestod topilgan [4].

2000-2005 yillarda olib borilgan tadqiqotlarda tekshirish o‘tkazilgan
Toshkent, Samargand, Navoiy, Buxoro, Qashqadaryo, Surxondaryo viloyatlarining
go‘ylarida tizaniyezioz kasalligi qo‘zg‘atuvchisi uchramagan [5].

Yuqorida keltirilgan ma’lumotlarda tizaniyeziozning epizootologiyasi,
xususan uning qo‘ylar yoshiga va turli zonalar bo‘yicha o‘zgarishi to‘g‘risida bir-
biriga zid bo‘lgan ayrim ko‘rsatkichlar keltirilgan. Shu bilan birga, uning
qgo‘zg‘atuvchisi T.giardi ning boshga ichak sestodlaridan farq giluvchi anatomo-
morfologik xususiyatlari yoritilmagan.

Tadgiqotlarimizga ko‘ra T.giardi ning tana uzunligi 4-5 metrgacha yetadi, u
0q, sutsimon rangda va mustahkam tuzilgan. Skoleksi mayda hajmga ega, boshqa
ichak sestodlari singari so‘rg‘ichlarida ilmoqchalari bo‘lmaydi. Moniyeziyalardan
farqli o‘laroq skoleksdan so‘nggi bo‘yinchadan bir necha santimetrlik (35 sm
gacha) masofada segmentatsiya sezilmaydi. Strobilada shakllanayotgan bo‘g‘inlar
M.expansa va M.benedeni larniki singari asta-sekin eniga o‘sib boradi, ammo
T.giardi ning yetilgan bo‘g‘imlarining eni 7-9 mm atrofida, ayrim holatlarda 10
mm ga yaqin, tanasi qalin tuzilgan. Uning bo‘g‘inlarida jinsiy teshik 1 ta
(moniyeziyalarda 2 ta) va u ketma-ketlikda chap va o‘ng tomonlarda joylashgan
bo‘ladi. Bachadoni naysimon (moniyeziyalarda to‘rsimon, tarmoqlangan).
Tuxumlari yetilishi oldidan bachadon naylari dastlab uzunchoq, so‘ngra gisman
sirtmoq shaklini oladi. Ushbu naylarning do‘ng qismida bir nechadan tuxumlarni
0°‘z ichiga olgan ko‘plab tizaniyeziya kapsulalari paydo bo‘ladi. Bunday kapsulalar
ichida 2 tadan 6 tagacha tuxumlar topildi. Kapsulalar soni cheksiz, ularning shakli
sharsimon yoki noksimon. Ularning hajmi, bizlarning tadqiqotlarimizda,
0,10x0,06; 0,10x0,08 mm ni tashkil qiladi, kapsulalar ichidagi tuxumlar hajmi
0,012-0,022 mm atrofida (adabiyot manbalarida 0,18-0,027 mm) bo‘lib, ularda
noksimon apparat rivojlanmaydi.

T.giardi ning taraqgiyot sikli to‘liq o‘rganilmagan, ammo uning
taraqqiyotida oraliq xo‘jayin ishtiroki shart. Ayrim tadqiqotchilarning tajribalariga
ko‘ra uning oraliq xo‘jayini oribatid kanalari, boshga mualliflar esa ushbu vazifani
ayrim hasharotlar bajaradi deb hisoblaydi. Har ikkala holatda ham tizaniyezioz
go‘zg‘atuvchisining lichinkalik taragqgiyoti quruqglikda, aniqrog‘i birmuncha nam
joylarda yashashga va ko‘payishga moslashgan bo‘g‘imoyoqglilarda kechadi.

O‘zbekiston sharoitida tizaniyeziyaning lichinkalik shakllari Scheloribates
va Zygoribatula avlodlariga tegishli ayrim oribatid kanalarida topilgan [10].

T.giardi tanasining hajmi, shakli jihatidan moniyeziyalarga birmuncha
yaqin, shunga  ko‘ra  uning  patogenetik  xususiyati = moniyezioz
qo‘zg‘atuvchilarining xo‘jayin organizmiga ko‘rsatadigan patogenetik ta’siriga
o‘xshash, lekin moniyeziozga ko‘pchilik holatda bir yoshgacha bo‘lgan hayvonlar
chalinadi va u ularga katta talofat yetkazadi. Tizaniyezioz esa yosh qo‘zilardan

tashqgari katta yoshdagi qo‘ylarda ham targalgan, uning o°‘z xo‘jayinlariga
ko‘rsatadigan patogenetik ta’siri parazitning invaziya intensivligiga bog°‘liq.

Tadqiqotlarimizda T.giardi ning barcha yoshdagi qo‘ylarda uchrashi, ammo
uning boshga ichak sestodlari orasida birmuncha kam tarqalganligi kuzatildi.
Shuningdek,  bizlarning olib  borgan  tadqiqotlarimizda  tizaniyezioz
qo‘zg‘atuvchisining qo‘ylar orasida uchrab turishi, uning barcha tog‘oldi-tog‘,
cho‘l-yaylov va sug‘oriladigan zonalarda, ammo sug‘oriladigan va tog‘oldi-tog'
zonalarida kengroq tarqgalganligi, yilning barcha mavsumlarida tizaniyeziozning
uchrashi, yosh qo‘zilarning esa tug‘ilgandan so‘ng dastlabki oydan boshlab
tizaniyeziya bilan zararlanishi, qo‘y va qo‘zilarning ingichka ichagida 1 nusxadan
7 nusxagacha T.giardi ning parazitlik gilishi qayd gilindi. Ammo shuni ta’kidlash
lozimki, oldingi yillarga garaganda hozirgi paytda boshqa ichak sestodlariga
nisbatan, tizaniyeziya bilan qo‘ylarning birmuncha past darajada zararlanishi
kuzatilmoqda.

Tizaniyeziozga tashxis qo‘yish hayvon tirikligida gelmintoskopiya,
gelmintoovoskopiya va diagnostik gijjasizlantirish usullari yordamida amalga
oshiriladi. T.giardi moniyeziyalardan skoleksining mayda hajmda bo‘lishi,
bo‘yinchasining uzun bo‘lishi, strobilasining mustahkam tuzilganligi, bir tekisda
eniga va bo‘yiga o‘sishi va oxirgi bo‘g‘inlarida kapsulalar bo‘lishi bilan ajralib
turadi. T.giardi avitellinoz qo‘zg‘atuvchilaridan bo‘g‘inlarining bir tekis eni va
bo‘yiga o°sishi, yetilgan bo‘g‘inlarining eniga 7-9 mm, bo‘yiga qisga bo‘lishi bilan
farq qiladi.

Xulosa. Hozirgi paytda qo‘ylar tizaniyeziozi tarqalishi bo‘yicha boshga
ichak sestodozlaridan epizootologik jihatdan uchinchi o‘rinda turadi. Ammo ayrim
tog‘oldi-tog‘ mintagalarida u muhim epizootologik ahamiyatga ega. Veterinariya
amaliyotida qo‘ylarning ichak sestodozlariga aniq diagnoz qo‘yishni yo‘lga
qo‘yish talab qilinadi.

